
ᓯᓚᑦᑐᓴᕐᕕᒃᔪᐊᖅ ᒫᓂᑑᐸ (ᖃᐅᔨᓴᖅᑎ. ᒫᒃ ᕼᐊᓐᓴᓐ, ᐊᕙᑎᓕᕆᔨᒃᑯᑦ ᐊᒻᒪ ᓄᓇᓕᕆᓂᕐᒧᑦ) ᐊᒻᒪ 
ᓯᓚᑦᑐᓴᕐᕕᒃᔪᐊᖅ ᕗᐃᓂᐸᐃᒡ (ᑲᖁᔨᓴᖅᑎ. ᖃᐅᔨᓴᕐᓂᖅ ᐃᓚᐅᕈᑎᖏᓐᓂᑦ) ᖃᐅᔨᓴᕈᒪᓂᐊᖅᑐᑦ 
ᓄᓇᓕᐸᐅᔭᖓᑦ ᐃᖃᓗᐃᑦ ᐃᒥᕐᒧᑦ ᐊᑐᕇᖅᓯᒪᔪᓄᑦ ᓱᕈᓐᓇᖅᑐᓂᑦ. ᑐᕌᒐᕆᓂᐊᖅᑕᖓ 
ᑐᑭᓯᑦᑎᐊᓂᖅᓴᕆᓗᒋᑦ ᐊᑦᑕᓇᕈᑎᐅᔪᓐᓇᖅᑐᑦ, ᐱᑕᖃᕈᓂ, ᐃᒦᑦ ᐊᑐᕇᖅᓯᒪᔪᑦ 
ᐱᑕᖃᕈᓐᓇᑐᐃᓐᓇᕆᐊᖃᖅᑐᓂᑦ ᐊᕙᑎᖓᓄᑦ ᐅᕝᕙᓘᓐᓃᑦ ᐃᓄᓐᓄᑦ ᖃᓄᐃᖏᑎᐊᕐᓂᖏᓐᓄᑦ 
ᐃᓗᐊᓂ ᑕᓯᐅᔭᕐᔪᐊᖅ. ᐸᕐᓇᓯᒪᔪᒍᑦ ᖃᐅᔨᓴᕐᓗᑕ ᓱᕈᓐᓇᖅᑐᓂᑦ ᓇᒦᓐᓂᐅᔪᓂᑦ ᑕᓯᐅᔭᕐᔪᐊᒥᑦ 
ᖃᓂᒋᔭᖓᓂ ᐃᖃᓗᐃᑦ ᐃᒥᕐᒧᑦ ᐊᑐᕇᖅᓯᒪᔪᓄᑦ ᓇᑭᓐᖔᕐᕕᒋᕙᑦᑕᖓᑦ, ᐊᒻᒪ 
ᓇᓗᓇᐃᖅᑕᐅᓯᒪᔪᓂᑦ ᓇᒦᓐᓂᖏᑦ, ᐅᖓᓯᑦᑐᓂᑦ ᐃᒥᕐᒧᑦ ᐊᑐᕇᖅᓯᒪᔪᓂᑦ ᓇᑭᓐᖔᕐᕕᖏᓐᓂᑦ. 
ᐃᖅᑲᓇᐃᔮᖑᓂᐊᖅᑐᑦ ᐊᑯᓐᓂᖏᓐᓂᑦ 2018-2022 ᖃᐅᔨᓴᖅᑎᓄᑦ. ᕼᐊᓐᓴᓐ ᐊᒻᒪ ᕗᐊᖕ, 
ᐃᓕᓐᓂᐊᖅᑎᖏᑦ, ᐊᒻᒪ ᐃᑲᔪᖅᑕᐅᓪᓗᑎ ᓄᓇᓕᒻᒥ ᐊᐅᓪᓚᕈᔾᔨᔨᓄᑦ ᐊᒻᒪ ᖃᐅᔨᓴᕐᕕᒻᒥ 
ᐃᖅᑲᓇᐃᔭᖅᑏᑦ ᐃᖃᓗᓐᓂ. ᖃᐅᔨᓴᕐᓂᖃᓂᐊᖅᑐᑦ ᐋᖅᑭᔅᓯᓗᑎ ᒥᑭᔪᓂᑦ (“ᐃᖏᕋᑎᓪᓗᒋᑦ 
ᖃᐅᔨᓴᖅᑐᑦ”) ᐃᒪᕐᒥ ᐊᒥᓱᒐᓚᓐᓄᑦ ᐱᓇᓱᐊᕈᓯᕐᓄᑦ ᖃᐅᔨᓴᖅᑕᐅᔪᒪᔪᓄᑦ ᓱᕈᓐᓇᖅᑐᑦ 
ᐊᑯᓂᐅᓂᕆᓂᐊᖅᑕᖓ ᐅᕝᕙᓘᓐᓃᑦ ᓄᐊᑦᑎᓗᑎ ᒥᑭᔪᓂᑦ ᐃᒥᕐᓂᑦ (ᐊᖏᓂᖃᐸᓗᑦᑐᑦ 2 ᓖᑕᐃᑦ) 
ᖃᐅᔨᓴᖅᑕᐅᓗᑎ. ᐊᕙᑎᓕᕆᓂᕐᒧᑦ ᐊᓯᔾᔩᔮᖏᑦᑐᑦ ᐅᕝᕙᓘᓐᓃᑦ ᓱᕋᑦᑐᖃᔾᔮᖏᑦᑐᖅ 
ᖃᐅᔨᓴᕐᓂᐅᔪᒪᔪᒧᑦ ᐊᑐᖅᑕᐅᔪᒧᑦ. ᐃᓗᓕᖃᕐᓂᖏᑦ ᐊᒻᒪ ᖃᐅᔨᓴᐃᓂᖃᓂᐊᖅᑐᑦ ᕗᐃᓂᐸᐃᒡ 
ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᓴᕐᕕᒻᒥᑦ. ᑐᑭᓯᓗᒋᑦ ᐊᕐᕌᒍ ᐃᓗᐊᓂ 
ᖃᓄᐃᓕᓂᖃᖅᑎᑦᑎᓂᐅᒻᒪᖔᑕ ᓱᕈᓐᓇᖅᑐᓂᑦ ᐱᑕᖃᕐᓂᖏᓐᓄᑦ, ᓄᐊᑦᑎᓂᐊᖅᑐᒍᑦ 
ᖃᐅᔨᓴᕋᔅᓴᓂᑦ ᐊᐅᔭᖓᓂ ᐊᒻᒪ ᐅᑭᐅᒃᑯᑦ. ᑕᒪᓐᓇ ᐅᕙᑦᑎᓐᓂ ᖃᐅᔨᑎᑦᑎᓂᐊᖅᑐᖅ ᖃᓄᑎᒋᑦ 
ᓴᓗᒻᒪᓴᐃᑦᑎᐊᖃᑦᑕᕐᓂᖓᓄᑦ ᐃᒥᕐᓄᑦ ᐊᑐᕇᖅᓯᒪᔪᓄᑦ ᓴᓗᒻᒪᖅᓴᐃᕕᒃ ᐊᒻᒪ ᖃᓄᑎᒋᒧ 
ᐅᖓᓯᓐᓂᖓᓅᖃᑦᑕᕐᓂᖓ ᐃᒥᕐᒧᑦ ᐊᑐᕇᖅᓯᒪᔪᑦ ᑕᓯᐅᔭᕐᔪᐊᒧᑦ ᐊᔾᔨᒌᖏᑦᑐᓂᑦ ᐊᕐᕌᒍ ᐃᓗᐊᓂ. 
ᐊᔾᔨᒌᓐᖑᐊᑎᓪᓗᒋᑦ ᓱᕈᓐᓇᖅᑐᑦ ᖁᕝᕙᓯᓐᓂᖏᑦ ᐃᖃᓗᐃᑦ ᖃᓂᒋᔭᖓᓂ ᓇᓗᓇᐃᖅᑕᐅᓯᒪᔪᓂᑦ 
ᓇᒦᓐᓂᖏᓐᓄᑦ, ᓇᓗᓇᐃᖅᓯᒍᓐᓇᓂᐊᖅᑐᒍᑦ ᐱᒻᒪᕆᐅᓂᕆᔭᖓᓂ ᓇᑭᓐᖔᕐᕕᒋᔭᖏᑦ, ᓲᕐᓗ 
ᐃᒥᕐᒧᑦ ᐊᑐᕇᖅᓯᒪᔪᑦ ᐃᒋᑕᐅᔪᑦ, ᓴᓂᐊᓂ. ᐅᖓᓯᑦᑐᒦᖔᖅᑐᑦ ᓇᑭᓐᖔᕐᕕᖏᑦ, ᓲᕐᓗ ᑕᕆᐅᕐᒥᑦ 
ᐃᒪᕐᒥᑦ ᐊᒻᒪ ᓯᓚᒥᑦ. ᓱᕈᓐᓇᖅᑐᑦ ᖃᐅᔨᓴᖅᑕᐅᓂᐊᖅᑐᑦ ᒥᑭᔪᑦ ᐊᐅᑦᑕᔫᑦ, ᐃᓅᓕᓴᐃᒍᐳᓐᓇᖅᑐᑦ, 
ᓱᕈᓐᓇᖅᑐᑦ ᓴᖅᑭᐸᓪᓕᐊᔪᒥᑦ ᐃᓱᒫᓘᑕᐅᔪᒥᑦ (ᓲᕐᓗ. ᐋᓐᓂᐊᖅᑐᓕᕆᔾᔪᑏᑦ ᐄᔭᒐᐃᑦ), ᐊᒻᒪ 
ᒥᑭᔪᑦᓱᕈᓐᓇᖅᑐᑦ (ᓲᕐᓗ, E. coli [ᐄ ᑯᓚᐃ] ᐋᓐᓂᐊᔭᐃᒃᑯᑎᓄᑦ ᖃᓄᐃᓕᖃᕈᓐᓇᖏᑦᑐᑦ 
ᖁᐱᕐᕈᐃᑦ). ᐋᖅᑭᔅᓯᔪᒪᓂᐊᕐᒥᔪᒍᑦ ᐊᒻᒪ ᖃᐅᔨᓴᕐᓗᒍ ᐃᒪᖃᕐᕕᒋᕙᑦᑕᖓ ᓄᓇᓕᐸᐅᔭᒃᑯᓐᓄᑦ 
ᐃᖃᓗᐃᑦ. ᖃᐅᔨᔭᐅᓯᒪᔪᑦ ᑎᑎᕋᖅᓯᒪᔪᑦ ᐊᑐᐃᓐᓇᐅᓂᐊᖅᑐᑦ ᐃᓄᓐᓄᑦ ᐊᒻᒪ ᐊᓯᖏᓐᓄᑦ 
ᐱᔪᒪᓂᖃᖅᑐᓄᑦ ᑎᒥᐅᔪᓄᑦ ᐊᒻᒪ ᐊᕐᕌᒍᑕᒫᑦ ᐋᖅᑭᒋᐊᖅᑕᐅᖃᑦᑕᕐᓗᑎ ᐃᖃᓗᓐᓂ. 
ᑲᔪᖏᖅᓴᐃᔪᒍᑦ ᐱᔪᒪᓂᖃᖅᑐᓂᑦ ᐃᓄᓐᓂᑦ ᑐᓂᓗᒋᑦ ᐃᓱᒪᒋᔭᐅᔪᑦ ᐅᕝᕙᓘᓐᓃᑦ ᐃᓱᒫᓘᑎᒋᔭᐅᔪᑦ 
ᐱᑕᖃᕐᓂᕈᑎ ᐊᑦᑐᐊᓂᓖᑦ ᐃᒥᕐᒧᑦ ᐊᑐᕇᖅᓯᒪᔪᓄᑦ ᓄᓇᕗᒻᒥ. 
ᑖᓐᓇ ᐱᓕᕆᐊᖅ ᓄᐊᑦᑎᒍᓐᓇᑎᑦᑎᓂᐊᖅᑐᖅ ᐃᒪᐃᑦ ᑭᓪᓕᖏᓐᓂ ᐊᕙᑎᖓᓄᑦ ᑐᓐᖓᕕᖏᓐᓄᑦ 
ᑐᑭᓯᑦᑎᐊᓂᖅᓴᕆᓗᒋᑦ ᒫᓐᓇᐅᔪᒥᑦ ᖃᓄᐃᓕᖓᓂᕆᔭᖓ ᐊᕙᑎᖓ ᐃᖃᓗᓐᓂ, ᑕᓯᐅᔭᖅᔪᐊᖅ, 
ᐊᒪ ᖃᓂᒋᔭᐊᓃᑦᑐᑦ ᐊᑦᑐᐊᓂᖃᕐᒪᑕ ᐃᒥᕐᒧᑦ ᐊᑐᕇᖅᓯᒪᔪᓄᑦ ᓱᕈᓐᓇᖅᑐᓄᑦ. ᐱᓕᕆᐊᖅ 
ᑐᓂᓯᓂᐊᕐᒥᔪᖅ ᐱᕈᖅᑎᑦᑎᕙᓪᓕᐊᓂᕐᒧᑦ ᐱᔪᓐᓇᕐᓂᕆᔭᖏᓐᓂᑦ ᓄᓇᕗᒻᒥ ᓄᐊᑦᑎᓗᑎ 
ᐊᕙᑎᓕᕆᓂᕐᒧᑦ ᑐᑭᓯᒋᐊᕈᑎᓂᑦ ᓯᕗᓂᔅᓴᒧᑦ. ᖃᐅᔨᓴᕈᑎᒥᓃᑦ ᒪᑐᐃᖓᓂᖃᑐᐃᓐᓇᔮᖏᑦᑐᑦ 
ᑐᑭᓯᒋᐊᕈᑎᖏᑦ ᐊᔾᔨᒌᓐᖑᐊᑎᓪᓗᒋᑦ ᐊᕕᑦᑐᖅᓯᒪᔪᓂᑦ ᐊᒻᒪ ᐊᑯᓂᐅᒧᒧᑦ, ᑭᓯᐊᓂ 
ᐃᑲᔪᖅᑐᐃᔪᓐᓇᕐᒥᔪᖅ ᖃᐅᔨᔭᐅᓯᒪᔪᓂᑦ ᑐᓐᖓᕕᓕᓐᓂᑦ ᐃᓱᒪᓕᐅᓂᕐᒧᑦ (ᓲᕐᓗ ᐱᖅᑯᓯᑐᖃᕐᓄᑦ 
ᐊᖑᓇᓱᓐᓂᖅ, ᐱᖁᑎᕐᔪᐊᓂᑦ ᐱᕙᓪᓕᐊᑎᑦᑎᓂᖅ, ᓄᓇᓕᐸᐅᔭᒧᑦ ᐸᕐᓇᐃᓂᖅ, ᐃᓄᐃᑦ 
ᑎᒥᖏᓐᓄᑦ ᖃᓄᐃᖏᑎᐊᕐᓂᖏᓐᓄᑦ ᐊᑐᐊᒐᖅ). 
 


